
Book Synopsis:

১৯১২ সালের ১০ এপ্রিল। ইংল্যান্ডের সাউদাম্পটন থেকে ‘টাইটানিক’ প্রথম সমুদ্র যাত্রা শুরু করেছিল। সেদিন সারা পৃথিবী জুড়ে উঠেছিল এক আলােড়ন। কারণ সেই সময়ে এত বড় এক জাহাজ যে তৈরি করা যায় তা মানুষের কাছে ছিল অকল্পনীয়।

১৯০৭ সাল থেকে এই জাহাজটি তৈরি শুরু হয়েছিল। তৈরি হতে সময় লেগেছিল মাত্র ছয় বছর। যখন থেকে এই ‘টাইটানিক তৈরি হতে শুরু হয় তখন থেকেই এই বিশালাকার জাহাজটির

পরিকল্পনার কথা বিভিন্ন পত্র পত্রিকায় প্রকাশিত হতে শুরু করে আর তখন থেকেই তাকে নিয়ে মানুষের কৌতূহলের শেষ ছিল না।

১৯০৭ থেকে ১৯১২ এই ছ’বছরে প্রযুক্তিবিদ ও কারিগরদের অক্লান্ত পরিশ্রমে বেলফাস্টে টাইটানিক’ এর জন্ম হয়। বিশালকায় এই জাহাজটির দৈর্ঘ্য ছিল ২৭৫ মিটার। আসন সংখ্যা ছিল প্রায় দু’হাজারের মতাে। যে সময় টাইটানিক তৈরি হয়েছিল তামাম দুনিয়ার কোনও জায়গাতেই ওই জাহাজের সঙ্গে পাল্লা দেয় এমন কোনও বিল্ডিং ছিল না।

তাই জাহাজ ছাড়ার বিজ্ঞাপনে লেখা হয়েছিল – “দি বিগেস্ট এভার ক্রিয়েশন অফ ম্যান ইস অন দ্য মুভ।’ শুধু আকার আয়তনে নয় ওজনেও ‘টাইটানিক’ ছিল বিশাল, ৬০ হাজার টন ওজনের একটা ছােটখাট শহরের মতাে জাহাজ জলে ভাসবে— এটা শুনেই তখনকার অনেক মানুষ অবাক হয়ে গিয়েছিলেন।

জাহাজটি এত সুন্দর করে সাজানাে হয়েছিল, এত সুব্যবস্থা ছিল যে সে সময়কার অন্যান্য যে কোনও বিলাসবহুল জাহাজকে টেক্কা দিয়েছিল ‘টাইটানিক’।

অন্য সব জাহাজের তুলনায় এই জাহাজের টিকিটের হার ছিল অনেক বেশি। সব শ্রেণীর যাত্রীদের কথা চিন্তা করে জাহাজে তিনটি পৃথক শ্রেণীর ব্যবস্থা ছিল।

টাইটানিকের প্রথম শ্রেণীর কেবিনের ভাড়া ছিল তখনকার হিসেবে ৩১০০ ডলার। আজকের দিনে ১২৪০০০ ডলারের সমান! আর ডেক টিকিট অর্থাৎ তৃতীয় শ্রেণীর ভাড়া ছিল ৩২ ডলার। আজকের হিসেবে তাও খুব একটা কম নয়। প্রায় ১৩০০ ডলারের কাছাকাছি।

